
Cymorth gydag AA2 i ganolfannau: rhai awgrymiadau ar gyfer addysgu 
 
DS natur y wybodaeth hon yw datblygu AA2. NID yw'r hyn sy'n dilyn yn rhoi atebion 
diffiniol – awgrymir ymresymiadau er mwyn dangos sgiliau AA2, ond mae CBAC yn 
argymell yn gryf y dylid eu datblygu ymhellach ac y dylai athrawon ac ymgeiswyr 
ddefnyddio eu syniadau a'u gwerthusiadau eu hunain mewn ymateb i'r deunyddiau 
sydd eisoes wedi'u darparu.  
 
Ar gyfer sgiliau AA2, mae'n bwysig cofio mai'r hyn a asesir yw sgiliau gwerthuso ac nid 
gwybodaeth a dealltwriaeth o'r cynnwys yn unig. Rhestrir y chwe bwled ar gyfer pob Thema 
o dan gynnwys AA1. NID cwestiynau mohonynt ond, yn hytrach, arwyddion o'r meysydd 
trafod a all godi mewn datganiad cwestiwn AA2 nodweddiadol. At hynny, wrth i ddeunydd 
AA1 gael ei astudio holl bwrpas AA2 yw mynd ati i ddeall deunydd AA1 mewn ffordd 
feirniadol a gwerthusol sydd, yn sicr, yn ddisgyblaeth drylwyr ac academaidd. 
 
Un o’r nodweddion mwyaf cyffredin a welir mewn adroddiad gan Brif Arholwr yw'r sylw 
rheolaidd bod ymgeiswyr ond yn cyflwyno rhestrau o safbwyntiau o blaid dadl a/neu sy'n 
ei herio, a hynny'n aml mewn ymateb i gwestiwn lle disgwylir gwerthusiad. Felly, er 
enghraifft, gall cynllun marcio nodweddiadol restru pwyntiau bwled i'w hystyried ond nid yw 
eu hailadrodd yn dangos AA2. Mae'r ffordd y mae pwyntiau'n cael eu DEFNYDDIO a'u 
DATBLYGU gan athrawon ac ymgeiswyr i lunio dadansoddiad beirniadol a gwerthusiad yn 
hollbwysig ac mae'n troi unrhyw ddeunydd awgrymedig yn ddadl academaidd sy'n 
adlewyrchu disgrifyddion Band AA2. 
 
Nid oes dim o'i le ar baratoi'ch ystyriaethau a'ch myfyrdodau ar bwnc mewn ymateb i'r adran 
ar 'Materion i'w gwerthuso a'u dadansoddi' yn y Fanyleb; fodd bynnag, yr hyn sy'n bwysig yw 
sicrhau bod rhyw fath o ddadansoddi neu sylwadau personol drwy'r ateb cyfan a all 
gael eu defnyddio wedyn i ddod i gasgliad rhesymol. 
 
Mae sgiliau gwerthuso a dadansoddi yn cyflwyno eu hunain fel deialog barhaus rhwng llais y 
dystiolaeth neu'r safbwyntiau rydych yn eu dewis, a'ch llais eich hun, gyda chi, yn y diwedd, 
yn cael y gair olaf gan nodi'ch safbwynt yn glir [casgliad(au)]. 
 
  



 

2 
 

Uned 3: Sikhiaeth  
Thema 1: Ffigyrau crefyddol a thestunau cysegredig (Rhan 2) 
Mae Sikhiaeth Thema 1 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pwynt bwled cyntaf yw ystyried pwysigrwydd cymharol Mul Mantra a Japji Guru 
Nanak mewn addoliad Sikhaidd 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae pwysigrwydd y Mul Mantra yn glir yn ei rôl fel mantra gan ei fod yn galluogi 
Sikhiaid i adrodd enw Duw mewn 'sat nam' er mwyn pureiddio'r meddwl a bod yn 
agos at Dduw. Mae adrodd y Mul Mantra yn rhan ganolog o weddïau dyddiol ac felly 
mae'n sicrhau bod perthynas ddyddiol rhwng Sikhiaid a Duw.  

2. Mae'r Mul Mantra yn hanfodol bwysig fel datganiad o ffydd. Mae'n atgoffa Sikhiaid o 
rai o'r credoau sy'n benodol i'w crefydd. Gallai eraill ddadlau bod y Japji ei hun yn 
manylu ar y Mul Mantra, sydd wrth wraidd ysbrydolrwydd Sikhaidd. Fel y cyfryw, 
mae'r ddau cyn bwysiced â'i gilydd a nhw yw prif gonglfeini addoliad Sikhaidd.  

3. Mae pwysigrwydd pellach y Japji i'w weld o'i llafarganu yn y traddodiad Sikhaidd yn y 
seremoni dderbyn ac yn ystod y seremoni amlosgi. Fe'i cyfansoddwyd hefyd gan 
Guru Nanak, sylfaenydd Sikhiaeth, a hon yw gweddi bwysicaf y Sikhiaid.  

4. Gellir dadlau bod canu Kirtan a phregethau a darlithiau sy'n egluro'r geiriau yn 
agweddau pwysicach ar addoliad Sikhaidd. 

5. Tua diwedd y gwasanaeth, adroddir gweddi Ardas. Gellir dadlau bod y weddi hon 
cyn bwysiced os nad yn bwysicach gan fod yr Ardas yn cofio Duw a'r Deg Guru ac yn 
gofyn i Dduw fendithio'r Sikhiaid a'r holl ddynoliaeth a'u helpu i fod yn ffyddlon i'r 
ysgrythurau. 

6. Gellir dadlau bod elfennau eraill o addoliad Sikhaidd yn bwysicach i Sikhiaid fel y 
gweddïau a ddywedir dros unigolion penodol, er enghraifft, pobl sâl yn y gymuned, 
cyn i Karah Parshad gael ei rannu.   

 

Gallai cwestiynau allweddol a all godi gynnwys y canlynol: 

1. I ba raddau mae adrodd datganiad o ffydd yn rhan bwysig o addoli? 
2. A yw'r defnydd o'r Mul Mantra a'r Japji mewn addoliad Sikhaidd wedi colli ei ystyr ac yn 

rhywbeth defodol yn unig bellach? 
3. Pa mor bwysig yw'r Japji o'i chymharu â'r Mul Mantra i addoliad Sikhaidd? 
4. I ba raddau mae elfennau eraill o addoli yn bwysicach i Sikhiaid na'r Mul Mantra a'r Japji?  
5. A yw'n bosibl cymharu pwysigrwydd elfennau gwahanol o addoli? 

 

Gallai casgliadau posibl i rai dadleuon a gyflwynwyd gynnwys y canlynol:  

• Y Mul Mantra a'r Japji yw'r elfennau pwysicaf o addoliad Sikhaidd. 
• Mae agweddau eraill ar addoliad Sikhaidd y gellir eu hystyried yn bwysicach na'r Mul 

Mantra a'r Japji. 
• Mae addoli yn fwy na swm ei elfennau unigol a rhaid iddo gael ei ystyried yn ei 

gyfanrwydd. 

Sikhiaeth  
Thema 1: Ffigyrau crefyddol a thestunau cysegredig (Rhan 2) 
Mae Sikhiaeth Thema 1 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod yr ail bwynt bwled yw ystyried pwysigrwydd cymharol Japji Guru Nanak a'r Mul 
Mantra fel datganiadau o ffydd mewn Sikhiaeth. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Cyfeirir at y Japji yn aml fel crynodeb o'r Guru Granth Sahib ac fel y cyfryw mae'n 
mynegi credoau allweddol Sikhiaeth. 

2. Mae'r Japji yn cyflwyno rhai o themâu allweddol Sikhiaeth fel grym gras yn ysgogi 
datblygiad ysbrydol a phwysigrwydd meithrin rhinweddau ac, fel y cyfryw, mae'n 
ddatganiad o ffydd. 

3. Ystyr Mul yw 'hanfod' ac mae'r Sikhiaid yn ei ddisgrifio fel y fformiwla agosaf sydd 
ganddynt at ddatganiad o gred. 

4. Mae'r Mul Mantra yn cyfleu'r cysyniad o'r dwyfoldeb a brofwyd gan Guru Nanak ac, 
fel y cyfryw, mae'n sail i'r holl ddysgeidiaethau. 

5. Dyweder bod gweddill y Guru Granth Sahib yn manylu ac yn ymhelaethu ar y Mul 
Mantra.  

6. Gallai rhai ddadlau bod y Japji ei hun yn manylu ar y Mul Mantra, sydd wrth wraidd 
ysbrydolrwydd Sikhaidd.   

 

Gallai cwestiynau allweddol a all godi gynnwys y canlynol: 

1. A yw'r Japji yn cynnwys holl gredoau allweddol y Sikhiaid? 
2.  Beth yw'r credoau Sikhaidd pwysig nad ydynt wedi eu cynnwys yn y Japji na'r Mul 

Mantra? 
3.  I ba raddau mae'r Japji yn manylu ar y Mul Mantra? 
4.  I ba raddau mae'r Mul Mantra yn sail i'r Guru Granth Sahib? 
5.  A oes datganiadau pwysicach o ffydd mewn Sikhiaeth? 
 

Gallai casgliadau posibl i rai dadleuon a gyflwynwyd gynnwys y canlynol:  

• Japji Guru Nanak yw'r datganiad pwysicaf o ffydd mewn Sikhiaeth. 
• Y Mul Mantra yw'r mynegiant pwysicaf o gredoau Sikhaidd. 
• Nid oes yr un datganiad o ffydd mewn Sikhiaeth y gellir ystyried ei fod yn bwysicach 

nag un arall. Mae ffyrdd gwahanol o fynegi credoau Sikhaidd allweddol. 

Sikhiaeth  
Thema 1: Ffigyrau crefyddol a thestunau cysegredig (Rhan 2) 
Mae Sikhiaeth Thema 1 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y trydydd pwynt bwled yw ystyried rhinweddau cymharol cyfraniadau Guru Arjan 
at Sikhiaeth.  
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Gosododd y Guru sylfeini'r Deml Aur (Harmandir Sahib) yn Amritsar. Cyflwynodd 
Dasvandh, sy'n ei gwneud yn lled-ofynnol i Sikhiaid gyfrannu 10 y cant o'u 
hincwm i achosion elusennol, a hynny'n wirfoddol. Llwyddodd i ariannu llawer o'i 
gyfraniadau yn sgil hynny. Gellir ystyried y cyfraniad hwn yng nghyd-destun 
dyheadau Sikhiaid am famwlad. 

2. Ef hefyd oedd yn gyfrifol am ddylunio'r pedwar drws mewn Gurdwara. Gwnaeth y 
cyfraniad hwn atgyfnerthu Sikhiaeth fel traddodiad cynhwysol. 

3. Aeth ati i gasglu'r emynau a ddefnyddiwyd gan Sikhiaid wrth addoli a'u crynhoi'n 
un casgliad awdurdodol – yr Adi Granth. 

4. Gellir dadlau bod ei ferthyrdod wedi newid cwrs hanes Sikhiaeth. 
5. Datblygodd Amritsar fel canolfan ragoriaeth. Rhoddodd hyn ganolbwynt crefyddol 

i bob Sikh. 
6. Gellid dadlau bod Guru Arjan yn rhy garedig i fod yn arweinydd effeithiol ac mai 

dyma arweiniodd at ei erledigaeth a'i ddienyddio gan ymerodraeth y Mogyliaid. 
 

Gallai cwestiynau allweddol a all godi gynnwys y canlynol: 

1. I ba raddau mae'r Deml Aur wedi atgyfnerthu dyheadau Sikhiaid? 
2.  A wnaeth cyfraniadau cynhwysol Guru Arjan gryfhau neu wanhau hunaniaeth y 

Sikhiaid? 
3.  A wnaeth merthyrdod Guru Arjan newid cwrs Sikhiaeth er gwell? 
4.  Pa mor bwysig yw canolbwynt i grefydd? 
5.   I ba raddau roedd Guru Arjan yn naïf o ran ei weithredoedd gwleidyddol? 
 

Gallai casgliadau posibl i rai dadleuon a gyflwynwyd gynnwys y canlynol:  

• Gwnaeth cyfraniadau Guru Arjan wahaniaeth sylweddol i ddatblygiad Sikhiaeth. 
• Nid oedd pob un o gyfraniadau Guru Arjan yn fuddiol i Sikhiaeth. 
• Ei gyfraniad pwysicaf i ddatblygiad Sikhiaeth oedd ei ferthyrdod.  

Sikhiaeth  
Thema 1: Ffigyrau crefyddol a thestunau cysegredig (Rhan 2) 
Mae Sikhiaeth Thema 1 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pedwerydd pwynt bwled yw ystyried i ba raddau mae statws y Gurus wedi'i 
orbwysleisio mewn Sikhiaeth. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae Sikhiaid yn dangos llawer iawn o barch tuag at y Gurus am eu cyfraniadau at 
Sikhiaeth, ond nid ydynt yn eu haddoli o bell ffordd. 

2. Roedd y Gurus eu hunain yn annog eu dilynwyr i beidio â'u hystyried yn 
ymgnawdoliadau dwyfol. Fodd bynnag, ystyrir eu bod wedi'u hysbrydoli'n ddwyfol. 

3. Ystyrir bod y Gurus yn gyfrifol am sefydlu, datblygu ac amddiffyn Sikhiaeth. Heb eu 
cyfraniad nhw, ni fyddai Sikhiaeth yn bodoli. 

4. Mewn Gurdwaras, caiff delweddau o'r Gurus eu cadw gryn bellter i ffwrdd oddi wrth y 
Guru Granth Sahib ac, mewn rhai Gurdwaras, ni welir unrhyw ddelweddau o'r fath yn 
yr ystafell addoli, er mwyn sicrhau nad oes unrhyw beth hyd yn oed yn ymddangos 
fel pe bai'n cystadlu yn erbyn awdurdod y Guru Granth Sahib. 

5. Gellid dadlau bod pwysigrwydd Gurus Sikhaidd wedi'i gyfyngu i'w cyd-destun 
hanesyddol a bod eu dylanwad ar Sikhiaeth gyfoes wedi'i orbwysleisio. 

6. Byddai rhai'n dadlau nad oedd y Gurus Sikhaidd yn arloeswyr ac mai dim ond 
ymateb i'r digwyddiadau a wynebwyd a wnaethant.  

 

Gallai cwestiynau allweddol a all godi gynnwys y canlynol: 

1. I ba raddau mae'r llinell rhwng parchu ac addoli yn niwlog mewn perthynas â'r Gurus 
Sikhaidd? 

2. A fyddai Sikhiaeth wedi goroesi heb gyfraniad y Gurus? 
3. Ym mha ffyrdd y gallai'r statws a roddwyd i'r Gurus Sikhaidd gael ei ystyried yn 

fygythiad i statws y Guru Granth Sahib? 
4. Beth yw rôl y Gurus mewn Sikhiaeth heddiw? 
5. I ba raddau y gellir dadlau bod y Gurus Sikhaidd yn arloeswyr? 

 

Gallai casgliadau posibl i rai dadleuon a gyflwynwyd gynnwys y canlynol:  

• Mae statws y Gurus mewn Sikhiaeth wedi'i orbwysleisio. 
• Rhoddir statws haeddiannol i Gurus mewn Sikhiaeth. 
• Ni roddir digon o bwyslais ar y statws a roddir i'r Gurus mewn Sikhiaeth. 

 
 
 
  



 

6 
 

Sikhiaeth  
Thema 1: Ffigyrau crefyddol a thestunau cysegredig (rhan 2) 
Mae Sikhiaeth Thema 1 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pumed pwynt bwled yw ystyried i ba raddau yr oedd teyrnas Sikhaidd Maharaja 
Ranjit Singh yn grefyddol. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Ni wnaeth Ranjit Singh ddatgan mai Sikhiaeth oedd crefydd y wladwriaeth, ac ni wnaeth 
unrhyw ymdrech ymwybodol ychwaith i ledaenu ei grefydd. Cafodd ei feddylfryd crefyddol 
eang ei adlewyrchu yn y ffaith iddo roi parch dyledus i bob crefydd. 

2. Gweledigaeth y Gurus Sikhaidd oedd bod cymdeithas ddynol synhwyrol, yn ei hanfod, yn un 
amryfath. Datblygwyd y weledigaeth hon gan Ranjit Singh – roedd yn caniatáu rhyddid 
crefyddol heb hyrwyddo Sikhiaeth yn unig. 

3. Nid oedd yn trin Sikhiaid fel dosbarth breintiedig ac nid oedd yn analluogi'r rheini nad oeddent 
yn Sikhiaid. Nid oedd yn amharu ar fywyd crefyddol na diwylliannol cymunedau eraill 
ychwaith. Caniatawyd iddynt arfer eu crefyddau yn rhydd heb orfod talu treth arbennig. Ni 
chodwyd unrhyw dariffau gwahaniaethol. Rhoddodd Ranjit Singh ryddid llwyr i bawb fynegi eu 
hunain ac addoli.  

4. Roedd polisi cyflogaeth Ranjit Singh yn adlewyrchu dysgeidiaeth ryddfrydol a dyngarol 
sylfaenol Sikhiaeth. Roedd y swyddi uchaf yn ei Lywodraeth mor agored i Fwslimiaid â 
Sikhiaid a Hindŵiaid. Unwaith eto, mae hyn yn cefnogi barn blwralistig – nid hyrwyddo 
Sikhiaeth yn unig. 

5. Adeiladodd Ranjit Singh ei reolaeth ar sylfeini crefyddol. Cyfeiriodd at ei Lywodraeth fel 
Sarkar-i-Khalsa, yr oedd ei chyfreithlondeb yn deillio o'r Khalsa. Priodolodd bob llwyddiant i 
ewyllys Duw ac enwodd ei hun a'i bobl fel y Khalsa neu Gymanwlad Gobind. Cyfarchiad y 
wladwriaeth oedd Wahe-i-Guru Ji Ka Khalsa, Wahe-i-Guru Ji Ki Fateh (mae Khalsa yn eiddo i 
Dduw a'i fuddugoliaeth ef yw buddugoliaeth Duw). Roedd ei sêl swyddogol yn cynnwys y 
geiriau Akal Sahai (Duw a Helpo). Roedd y term hefyd yn dynodi nad oedd gan y Khalsa 
unrhyw deyrngarwch i unrhyw rym bydol a'i fod yn gwbl ymroddedig i Akal (Y Realiti Bythol). 
Yn sgil hyn, datblygodd Sikhiaeth fel ffordd ymarferol o fyw. 

6. Gellir dadlau bod Ranjit Singh wedi datblygu Sikhiaeth fel crefydd gyffredinol ac mai dyma 
ddaeth yn sylfaen i'w ymerodraeth, gan roi natur grefyddol iddi. Gwyddai nad oedd rhagfarn 
grefyddol yn cyd-fynd â Sikhiaeth. Gwnaeth y syniad o undod Dyw, brawdoliaeth gyffredinol a 
lles pawb (Sarbat da Bhala), sef daliadau sylfaenol Sikhiaeth, ei alluogi i adfer cytgord 
crefyddol llawn yn ei deyrnas.   

 

Gallai cwestiynau allweddol a all godi gynnwys y canlynol: 

1. Beth yw nodweddion 'ymerodraeth grefyddol'? 
2.  I ba raddau mae'n bosibl gwahanu'r gwleidyddol oddi wrth y crefyddol? 
3.  Ai nodau gwleidyddol ynteu nodau crefyddol a ysgogodd Ranjit Singh? 
4.  Pa gredoau Sikhaidd, os o gwbl, nad oedd Ranjit Singh yn eu dilyn? 
5.  I ba raddau y gwnaeth Ranjit Singh gryfhau neu wanhau hunaniaeth Sikhaidd? 
 

Gallai casgliadau posibl i rai dadleuon a gyflwynwyd gynnwys y canlynol:  

• Roedd ymerodraeth Ranjit Singh yn seciwlar ond yn caniatáu rhyddid crefyddol. 
• Ymerodraeth grefyddol ydoedd, wedi'i seilio ar gredoau allweddol Sikhiaeth. 
• Mae'n amhosibl gwahanu'r crefyddol/seciwlar/gwleidyddol oddi wrth ei gilydd. 

Sikhiaeth  
Thema 1: Ffigyrau crefyddol a thestunau cysegredig (Rhan 2) 
Mae Sikhiaeth Thema 1 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y chweched pwynt bwled yw ystyried i ba raddau y gellir ystyried bod Maharaja 
Ranjit Singh yn bwysicach na Guru Arjan o ran datblygiad Sikhiaeth.  
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Parhaodd Sikhiaeth yn gryf ac ystyrir y cyfnod yn Oes Aur. 
 

2. Cafodd Sikhiaeth ei datblygu gan Ranjit Singh fel crefydd gyffredinol.   
 

3. Arweiniodd ymddygiad Ranjit Singh at ddirywiad hunaniaeth Sikhaidd yn ôl i 
Hindŵaeth. Yn ystod ei deyrnasiad, codwyd cerfluniau Hindŵaidd mewn llawer o 
Gurdwaras. Cafodd Brahminiaid swyddi pwysig yn ei weinyddiaeth. Gwelwyd 
gostyngiad mewn aelodaeth Khalsa. Yn sgil hyn oll, bu bron i hunaniaeth Sikhaidd 
gref gael ei cholli yn ystod y cyfnod o blwraliaeth a goddefiant crefyddol.  

 
4. Gosododd y Guru sylfeini'r Deml Aur (Harmandir Sahib) yn Amritsar, sy'n cael ei 

hystyried yn symbol pwerus o hunaniaeth Sikhaidd. 
 

5. Aeth ati i gasglu'r emynau a ddefnyddiwyd gan Sikhiaid wrth addoli a'u crynhoi'n un 
casgliad awdurdodol – yr Adi Granth. Rhoddodd hyn ysgrythur arbennig i Sikhiaid. 

 
6. Gellir dadlau bod ei ferthyrdod wedi newid cwrs hanes Sikhiaeth. 

 

Gallai cwestiynau allweddol a all godi gynnwys y canlynol: 

1. Beth oedd cyfraniad Ranjit Singh i ddatblygiad yr Oes Aur? 
2. I ba raddau y gwnaeth cyfraniad Ranjit Singh ddatblygu Sikhiaeth fel crefydd 

gyffredinol neu a oedd Sikhiaeth yn grefydd gyffredinol cyn ei gyfnod ef? 
3. A yw'r feirniadaeth o Ranjit Singh yng nghyd-destun hunaniaeth Sikhaidd yn deg? A 

yw ei gyflawniadau yn drech na'i wendidau? 
4. Ym mha ffyrdd y gwnaeth Guru Arjan newid cwrs hanes Sikhiaeth mewn ffordd na 

wnaeth Ranjit Singh? 
5. Cyfraniad pwy sy'n cael y dylanwad mwyaf ar Sikhiaeth heddiw? 

 

Gallai casgliadau posibl i rai dadleuon a gyflwynwyd gynnwys y canlynol:  

• Mae Ranjit Singh yn fwy pwysig o ran datblygiad Sikhiaeth. 
• Mae Guru Arjan yn fwy pwysig o ran datblygiad Sikhiaeth, yn enwedig o ran ei 

ddylanwad ar y grefydd heddiw. 
• Gwnaeth y ddau ohonynt gyfraniadau pwysig i ddatblygiad Sikhiaeth mewn cyfnodau 

gwahanol a gellir ystyried bod y naill cyn bwysiced â'r llall. 

Sikhiaeth  
Thema 2:  Datblygiadau hanesyddol arwyddocaol mewn meddylfryd crefyddol 
Mae Sikhiaeth Thema 2 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pwynt bwled cyntaf yw ystyried arwyddocâd erledigaeth wrth lywio Sikhiaeth.   

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Gall ymgeiswyr ddadlau bod erledigaeth wedi bod yn nodwedd amlwg o hanes Sikhiaeth a 
rhoi enghreifftiau fel tystiolaeth. Mae Sikhiaid wedi gweld llawer o drais a merthyrdod ers i'r 
Adi Granth gael ei hysgrifennu. Bu farw Guru Arjan yn dilyn gweithred arwrol y mae Sikhiaid 
yn falch ohoni, a'i ferthyrdod ef yw'r enghraifft gyntaf hysbys mewn Sikhiaeth. 

 
2. Mewn ymateb i'w farwolaeth, aeth y Guru nesaf i ddilyn Guru Arjan, Hargobind, ati i 

filitareiddio a gwleidyddoli ei safle.  
 

3. Merthyrdod arwyddocaol arall a ddylanwadodd ar ddatblygiad Sikhiaeth oedd merthyrdod 
Guru Bahadur, y nawfed Guru, oherwydd credir mai'r digwyddiad hwn a arweiniodd at greu'r 
Khalsa.   

 
4. Aeth y degfed Guru, Gobind Singh, ati i drawsnewid y Sikhiaid yn frawdoliaeth filwrol a oedd 

yn ymroddedig i amddiffyn ei ffydd bob amser. Sefydlodd seremoni fedyddio, a oedd yn 
cynnwys trochi cleddyf mewn dŵr siwgrog, i dderbyn Sikhiaid i'r Khalsa (khalsa o'r term 
Persiaidd ar gyfer "pobl y brenin", yr ystyrir yn aml ei fod yn golygu byddin y pur) o ymroddiad 
llwyr. Arwyddion allanol y drefn newydd hon oedd y "Pum K" y dylid eu harsylwi bob amser. 

 
5. Fodd bynnag, gallai ymgeiswyr ddadlau bod y berthynas rhwng Sikhiaid a Mwslimiaid yn 

ystod cyfnod y Mogyliaid yn gymysg a bod Sikhiaeth wedi ffynnu ar brydiau, nid oherwydd 
erledigaeth ond drwy ddealltwriaeth a chydweithredu rhwng y ddwy gymuned. 

 
6. Gellid dadlau bod Sikhiaeth wedi'i llywio nid cymaint gan erledigaeth ond yn hytrach gan ei 

chredoau, fel ei chysyniad o Dduw a chydraddoldeb, a chan ei harferion fel sewa. 
 

Gallai cwestiynau allweddol a all godi gynnwys y canlynol: 

1. Beth yw'r datblygiadau arwyddocaol mewn Sikhiaeth y mae erledigaeth wedi 
dylanwadu arnyn nhw yn uniongyrchol? 

2. Sut mae hunaniaeth Sikhaidd yn cael ei llywio gan erledigaeth? 
3. I ba raddau mae credoau Sikhiaeth wedi achosi erledigaeth neu'n deillio ohoni? 
4. A yw erledigaeth yn ffactor o hyd yn natblygiad Sikhiaeth? 
5. Pa ffactorau eraill y gellid dadlau eu bod wedi llywio Sikhiaeth? 

 

Gallai casgliadau posibl i rai dadleuon a gyflwynwyd gynnwys y canlynol:  

• Mae'r datblygiadau mawr yn hanes Sikhiaeth wedi'u llywio gan erledigaeth. 
• Mae ffactorau eraill wedi cael mwy o ddylanwad ar lywio Sikhiaeth nag erledigaeth. 
• Mae erledigaeth yn un ffactor sydd wedi cael dylanwad pwysig ar ddatblygiad 

Sikhiaeth. 
. 

Sikhiaeth  
Thema 2:  Datblygiadau hanesyddol arwyddocaol mewn meddylfryd crefyddol 
Mae Sikhiaeth Thema 2 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod yr ail bwynt bwled yw ystyried pwysigrwydd cymharol y dyhead am Khalistan, 
Pwnjabeg a diwylliant Pwnjabaidd o fewn Sikhiaeth. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Yn 1799, cipiodd Ranjit Singh Lahore, ac yn 1801 sefydlodd y Pwnjab fel 
gwladwriaeth annibynnol. Gellid dadlau bod gwladwriaeth Sikhaidd wedi bod yn 
ddyhead erioed o fewn Sikhiaeth. 

2. Byddai llawer yn dadlau bod sicrhau gwladwriaeth Sikhaidd yn hanfodol er mwyn 
diogelu hunaniaeth Sikhaidd. 

3. Daeth Sikhiaeth i'r amlwg mewn cyd-destun Pwnjabeg ac er bod y sgript Gurmukhi 
yn wahanol i Bwnjabeg fodern, caiff y rheini nad ydynt yn siarad Pwnjabeg eu 
heithrio ymhellach rhag ei deall a chymryd rhan mewn bywyd crefyddol.  

4. Mae Sikhiaeth yn grefydd sydd â chysylltiad cryf â rhanbarth a'i ddiwylliant.  Mae'n 
anodd 'distyllu'r' grefydd oddi wrth y diwylliant. 

5. Mae llawer o Sikhiaid ifanc yn gwrthod y cysylltiad rhwng crefydd ac iaith a diwylliant. 
Yn eu barn nhw, nid oes angen y cysylltiad hwnnw â diwylliant ond mae crefydd yn 
ddynodwr pwysig o ran eu hunaniaeth.  

6. Siaradodd y Gurus am bwysigrwydd crefydd yn cael ei mynegi ar lafar. Nid Pwnjabeg 
yw'r iaith lafar ymhlith y boblogaeth Sikhaidd ym Mhrydain mwyach, ond Saesneg.  

 

Gallai cwestiynau allweddol a all godi gynnwys y canlynol: 

1. I ba raddau mae'r dyhead am wladwriaeth Sikhaidd wedi bod yn ddyhead erioed 
mewn Sikhiaeth? 

2. A yw gwladwriaeth Sikhaidd yn hanfodol er mwyn mynegi hunaniaeth Sikhaidd? 
3. I ba raddau mae'r pwyslais ar Bwnjabeg a diwylliant Pwnjabaidd yn ei gwneud yn 

anodd cymathu i gymdeithas Brydeinig? 
4. A yw'n bosibl mynegi hunaniaeth Sikhaidd heb Bwnjabeg a diwylliant Pwnjabaidd?  
5. A yw'n bosibl arfer Sikhiaeth heb ddylanwad ei gwreiddiau diwylliannol? 

 

Gallai casgliadau posibl i rai dadleuon a gyflwynwyd gynnwys y canlynol:  

• Mae'r dyhead am Khalistan, Pwnjabeg a diwylliant Pwnjabaidd yn hanfodol er mwyn 
arfer Sikhiaeth a mynegi hunaniaeth Sikhaidd. 

• Mae elfennau pwysicach o fewn Sikhiaeth ar gyfer mynegi hunaniaeth Sikhaidd fel y 
ddysgeidiaeth ar gydraddoldeb a sewa. 

• Mae'n ffactor pwysig, ond nid yw'n hanfodol er mwyn bod yn Sikh. 

Sikhiaeth  
Thema 2:  Datblygiadau hanesyddol arwyddocaol mewn meddylfryd crefyddol 
Mae Sikhiaeth Thema 2 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y trydydd pwynt bwled yw ystyried i ba raddau mae ffeministiaeth wedi bod yn 
rhan o Sikhiaeth erioed. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Gellir dadlau bod Sikhiaeth wedi datblygu i fod yn batriarchaidd; wedi'i llenwi â 
"gwrywdod" a meddylfryd "rhyfelwr" sy'n aml yn mynd yn groes i'w dysgeidiaeth 
wreiddiol. 

2. Roedd sylfaenydd Sikhiaeth, Guru Nanak (1469–1539), yn ddyn gwirioneddol 
"egalitaraidd", "cynhwysol" a oedd yn hyrwyddo hawliau merched. 

3. Os yw Sikhiaeth yn hyrwyddo cydraddoldeb, pam mae rhai merched Sikhaidd yn 
eilradd mewn cynifer o feysydd? Pam na chaniateir i rai merched Sikhaidd fynd ble y 
mynnant na lleisio barn? Pam bod genedigaeth bachgen yn dal i fod yn destun mwy 
o ddathlu na genedigaeth merch mewn rhai teuluoedd Sikhaidd?  

4. Gellir dadlau bod ffeministiaeth yn gysyniad cyfoes ac felly'n wahanol i gydraddoldeb 
merched y gellir dadlau ei fod wedi bod yn rhan o Sikhiaeth erioed. 

5. Efallai y byddai eraill yn dweud bod gan Sikhiaeth wreiddiau mwy cyffredinol a 
dyneiddiol. Mae'n gofyn i ferched a dynion fyfyrio ar y ffordd y maen nhw'n cyfrannu, 
os o gwbl, at y syniad hwn o gydraddoldeb rhwng y rhywiau. 

6. Yn ôl yr ysgolhaig Sikhaidd Nikky-Guninder Kaur Singh, mae Guru Nanak yn 
ffeminist, ond mae'n dadlau bod bron yr holl ddyletswyddau cysegredig Sikhaidd yn 
cael eu cyflawni gan ddynion erbyn hyn. Mae'n honni bod patriarchaeth o'r fath yn 
herio gwreiddiau rhyddhäol Sikhiaeth. 

 

Gallai cwestiynau allweddol a all godi gynnwys y canlynol: 

1. I ba raddau y gellir disgrifio Sikhiaeth fel crefydd batriarchaidd? 
2. A oes gwahaniaeth rhwng ffeministiaeth a hyrwyddo hawliau merched? 
3. Pa ddylanwad mae ffeministiaeth yn ei gael ar arferion Sikhaidd? 
4. I ba raddau mae'n deg disgrifio Guru Nanak fel ffeminist? 
5. A yw'n bosibl dehongli dysgeidiaeth Sikhaidd mewn ffordd sy'n gwneud iddi 

ymddangos yn ffeministaidd neu gefnogi nodau ffeministaidd? 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae ffeministiaeth wedi bod yn rhan naturiol o Sikhiaeth erioed. 
• Mae ffeministiaeth yn gysyniad modern na ellir ystyried ei fod yn rhan hanfodol o 

ddysgeidiaeth Sikhaidd. 
• Mae dysgeidiaeth Sikhaidd yn cefnogi rhai agweddau ar ffeministiaeth. 

Sikhiaeth  
Thema 2:  Datblygiadau hanesyddol arwyddocaol mewn meddylfryd crefyddol 
Mae Sikhiaeth Thema 2 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pedwerydd bwynt bwled yw ystyried p'un a yw merched a dynion yn gyfartal 
mewn Sikhiaeth. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Gellid dadlau bod gan Sikhiaeth wreiddiau diwylliannol cryf mewn gwerthoedd 
Indiaidd traddodiadol ac mae'r rhain, yn ddi-au, yn llesteirio cydraddoldeb merched. 

2. Gall eraill ddadlau bod cydraddoldeb yn syniad Gorllewinol a bod rolau gwahanol 
dynion a merched yn y teulu a'r gymuned yn cael eu gwerthfawrogi'n fwy na statws 
cyfartal.  Mae Sikhiaeth yn rhoi pwyslais mawr ar y teulu, ac mae rolau o fewn y teulu 
yn rhoi statws a phwysigrwydd i bob unigolyn. 

3. Mae arferion yn newid. O ran y genhedlaeth hŷn, efallai y bydd gwraig yn cerdded y 
tri cham traddodiadol y tu ôl i'w gŵr, ond mae cyplau Sikhaidd ifanc yn fwy tebygol o 
gael eu gweld yn cerdded llaw yn llaw. 

4. Gall merched Sikhaidd gymryd yr enw 'Kaur' yn lle enw eu gŵr, sy'n dangos eu 
hannibyniaeth bersonol. 

5. Mae merched wedi chwarae rôl bwysig mewn hanes Sikhaidd erioed e.e. cyfraniad 
gwraig Guru Gobind Singh. 

6. Mae merched yn cymryd rhan lawn yn y gwaith o redeg a threfnu'r gymuned 
Sikhaidd, gan wasanaethu yn y Gurdwara – mae'r langar yn lefelwr cymdeithasol 
effeithiol. 

  

Gallai cwestiynau allweddol a all godi gynnwys y canlynol: 

1. I ba raddau mae Sikhiaeth yn grefydd batriarchaidd? 
2. A oes gwahaniaeth rhwng dysgeidiaeth Sikhaidd ar gydraddoldeb a'i harferion? 
3. A yw cydraddoldeb rhwng y rhywiau yn ymhlyg mewn arferion Sikhaidd yn hytrach 

na'n echblyg? 
4. Ai cydraddoldeb arwynebol a welir rhwng dynion a merched? 
5. I ba raddau mae cydraddoldeb yn grefyddol neu'n ddiwylliannol? 

 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae Sikhiaeth yn ystyried bod dynion a merched yn gyfartal. 
• Mae dynion a merched yn gyfartal mewn dysgeidiaeth Sikhaidd ond nid yn ymarferol. 
• Mae dynion a merched yn gyfartal mewn rhai agweddau ar Sikhiaeth ond nid pob un. 

Sikhiaeth  
Thema 2:  Datblygiadau hanesyddol arwyddocaol mewn meddylfryd crefyddol 
Mae Sikhiaeth Thema 2 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pumed pwynt bwled yw ystyried i ba raddau y gellir ystyried Sikhiaeth yn 
grefydd heb genhadaeth. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Geiriau cyntaf Guru Nanak ar ôl ei oleuedigaeth oedd 'Does dim Hindŵ na Mwslim, 
felly llwybr pwy a ddilynaf? Dilynaf lwybr Duw. Nid yw Duw yn Hindŵ nac yn Fwslim 
a'r llwybr a ddilynaf yw un Duw.' 

2. Cred Sikhiaid fod y rheini sy'n credu mewn Un Duw, ni waeth beth fo'u ffydd, yn 
ddilynwyr Duw, p'un a ydynt yn Sikhiaid, yn Gristnogion, yn Hindŵiaid, yn 
Fwdhyddion neu'n Fwslimiaid. Fodd bynnag, os yw unigolyn wedi mynd ar gyfeiliorn 
llwyr ac yn addoli duwdodau neu fodau dynol eraill yn lle Duw, cred Sikhiaid mai eu 
dyletswydd nhw yw ei oleuo a dangos y llwybr at Dduw. 

3. Addysgodd Guru Nanak ei ddilynwyr i ganolbwyntio ar fyfyrio ar air Duw yn hytrach 
na mawrygu crefydd.  

4. Datganodd Guru Gobind Singh: 'Mae ef yn y deml fel ag y mae yn y mosg, mewn 
addoliad Hindŵaidd fel ag y mae mewn gweddi Mwslimaidd.' Dyma gred sylfaenol 
Sikhiaeth. Mae agwedd Sikhiaid tuag at grefyddau eraill a'u dilynwyr yn seiliedig ar y 
gred sylfaenol hon.  

5. Nid yw Sikhiaeth yn amharchu unrhyw grefydd. Yn ôl Sikhiaeth, sefydlwyd pob 
crefydd â bwriadau da ac maen nhw fel llwybrau gwahanol sy'n arwain i'r un 
cyfeiriad. 

6. Nid yw Sikhiaeth yn honni ei bod yn ddetholus o ran cred mewn unrhyw ffordd. Wrth 
siarad am y llwybr i achubiaeth, siaradodd y Gurus am gyffredinolrwydd y cyflwr 
dynol. 

 

Gallai cwestiynau allweddol a all godi gynnwys y canlynol: 

1. I ba raddau mae hanes Sikhiaeth yn cefnogi'r farn bod Sikhiaeth yn grefydd heb 
genhadaeth? 

2. A yw barn Sikhiaeth am grefyddau eraill yn rhan hanfodol o hunaniaeth Sikhaidd? 
3. I ba raddau mae arferion Sikhaidd yn cefnogi'r farn ei bod yn grefydd heb 

genhadaeth? 
4. Beth yw diben y Khalsa os yw Sikhiaeth yn grefydd heb genhadaeth?  
5. A yw'r cysyniad o grefydd heb genhadaeth yn bosibl? 

 

Gallai casgliadau posibl i rai dadleuon a gyflwynwyd gynnwys y canlynol:  

• Mae Sikhiaeth yn amlwg yn grefydd heb genhadaeth. 
• Mae agweddau ar Sikhiaeth sy'n amlwg yn rhai heb genhadaeth ond mae agweddau 

sydd â chenhadaeth hefyd. 
• Ni ellir ystyried Sikhiaeth yn grefydd heb genhadaeth. 

Sikhiaeth  
Thema 2:  Datblygiadau hanesyddol arwyddocaol mewn meddylfryd crefyddol 
Mae Sikhiaeth Thema 2 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y chweched pwynt bwled yw ystyried i ba raddau mae Sikhiaeth yn draddodiad 
neilltuolaidd neu gynwysolaidd. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Gallai ymgeiswyr ddiffinio ystyr cynwysoldeb – mae'n un o sawl ffordd wahanol o ddeall y 
berthynas rhwng crefyddau. Mae'n nodi, tra bydd un set o gredoau yn gwbl wir, bydd 
setiau eraill o gredoau o leiaf yn rhannol wir. Gellid dadlau mai'r rheini sy'n oddefgar tuag 
at grefyddau eraill, ond sy'n dal i gredu bod y gwirionedd wedi'i gyfyngu i'w ffydd nhw, 
sy'n gynhwysol. Maen nhw'n ffafrio cynnal deialog â chrefyddau eraill ond caiff canlyniad 
y ddeialog honno ei ragbennu o'u plaid. Felly, y mater yw i ba raddau mae Sikhiaeth yn 
gweddu i'r diffiniad hwn. 

2. Byddai rhai yn dadlau bod Sikhiaeth yn draddodiad neilltuolaidd. Neilltuolrwydd yw'r gred 
mai dim ond un grefydd neu system gred sy'n wir. Gellir defnyddio neilltuolrwydd 
ymddangosiadol y Khalsa i gefnogi'r ddadl hon. 

3. Gellir dadlau bod Guru Granth Sahib yn enghraifft ardderchog o gynwysoldeb, 
amlblwyfoldeb a deialog ryng-ffydd. Mae'n cynnwys emynau o'r traddodiadau Hindŵaidd 
a Mwslimaidd sydd, gyda'i gilydd, yn gyfystyr â'r Gair. 

4. Yn y traddodiad Sikhaidd, cynhaliodd Guru Nanak ddeialog â gwŷr sanctaidd o grefyddau 
gwahanol yn ystod ei deithiau pregethu gyda'r nod o ddeall a gwerthfawrogi crefyddau 
eraill, eu credoau a'u harferion. 

5. Roedd Gurus Sikhaidd yn cynnal deialog ac yn meithrin cydberthnasau cytûn a serchog 
rhwng crefyddau. Ymddengys fod bywydau athrawon ysbrydol Sikhaidd, neges yr 
ysgrythur Sikhaidd, y traddodiad Sikhaidd a hanes Sikhiaeth yn cefnogi'r ddadl bod 
Sikhiaeth yn draddodiad plwralaidd. 

6. Gellir dadlau bod Sikhiaeth yn amlwg yn draddodiad cynhwysol gan nad yw Sikhiaid, fel 
rheol, yn ymlid pobl i'w troi i'r ffydd Sikhaidd. Nid yw Sikhiaid yn ymlid pobl i'w troi i'r ffydd 
Sikhaidd, ond maen nhw'n rhoi gwybodaeth am Sikhiaeth i unrhyw un sy'n gofyn amdani. 
Os bydd rhywun wedi'i ysbrydoli ac am ddod yn Sikh, mae croeso iddo ymuno â'r ffydd. 

 

Gallai cwestiynau allweddol a all godi gynnwys y canlynol: 

1. I ba raddau mae'r ateb yn dibynnu ar y diffiniad o gynwysoldeb?  
2. A all crefydd fod yn gwbl gynhwysol? 
3. Beth yw'r gwahaniaeth rhwng neilltuolrwydd a phlwraliaeth? 
4. I ba raddau mae'r enghraifft o'r Gurus yn gynhwysol neu'n neilltuol? 
5. A oes gwahaniaeth rhwng dysgeidiaeth ac arferion Sikhaidd? 

 

Gallai casgliadau posibl i rai dadleuon a gyflwynwyd gynnwys y canlynol:  

• Mae Sikhiaeth yn amlwg yn draddodiad cynwysolaidd. 
• Mae Sikhiaeth yn draddodiad neilltuolaidd. 
• Fodd bynnag, byddai llawer o Sikhiaid yn gwrthod y syniad o gynwysoldeb a neilltuolrwydd ac 

yn nodi bod Sikhiaeth yn draddodiad plwralaidd. Mae plwraliaeth yn golygu derbyn bod 
systemau credoau crefyddol amrywiol yn cyd-fodoli mewn cymdeithas. 

Sikhiaeth  
Thema 3: Datblygiadau cymdeithasol arwyddocaol mewn meddylfryd crefyddol 
Mae Sikhiaeth Thema 3 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pwynt bwled cyntaf yw ystyried effeithiolrwydd ymatebion Sikhaidd i heriau 
gwyddoniaeth. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. I'r rhan fwyaf o Sikhiaid heddiw, nid yw'r cwestiynau y gallai gwyddoniaeth fodern eu codi 
mewn perthynas â'u hagwedd grefyddol tuag at fywyd yn achos pryder mawr. Credant 
nad yw dysgeidiaeth Sikhaidd yn mynd yn groes i wyddoniaeth gan nad yw'n gwrthdaro 
ag ysgrythurau na chredoau Sikhaidd. Cred Sikhiaid fod gwyddoniaeth a chrefydd yn 
gweddu i'w gilydd gan eu bod yn cynrychioli'r ddwy brif agwedd ar fodolaeth dynolryw, sef 
y materol a'r ysbrydol. 

2. Cred Sikhiaid fod deddfau natur yn amlygiad o'r Hukam Dwyfol, ac yn ffynhonnell 
rhyfeddod (vismaad). I Sikh, mae unrhyw ddarganfyddiad gwyddonol newydd yn 
ddathliad o ryfeddodau Duw a'i gread, ac yn gadarnhâd o'i Ogoniant. 

3. Gan nad yw dysgeidiaeth Sikhaidd yn sôn rhyw lawer am y ffordd yr aeth Waheguru ati i 
greu'r bydysawd a sut datblygodd bywyd ar y ddaear, mae'n eithaf posibl bod esblygiad 
yn rhan o feddylfryd Sikhaidd. Fodd bynnag, cred Sikhiaid fod Waheguru yn gofalu am 
bopeth byw a'i fod yn gyfrifol am enedigaeth, bywyd a marwolaeth popeth. Dim ond pe 
bai Waheguru yn rheoli'r broses gyfan y byddai esblygiad yn cael ei dderbyn fel cysyniad 
sy'n gweddu i Sikhiaeth. 

4. Cred Sikhiaid fod Duw yn rhan gynhenid o'r greadigaeth ac felly na ellir ei wahanu oddi 
wrth wybodaeth a darganfyddiadau gwyddonol. 

5. Nid yw'r Guru Granth Sahib yn werslyfr gwyddonol. Ei nod yw goleuo'n ysbrydol, nid rhoi 
esboniadau gwyddonol. Weithiau, dehonglir y Guru Granth Sahib ar sail gwyddoniaeth 
ond ni ddehonglir gwyddoniaeth ar sail y Guru Granth Sahib. 

6. Nid yw dysgeidiaeth wyddonol yn sôn am Dduw o safbwynt y cread ac esblygiad, ond 
mae Sikhiaeth yn seiliedig ar y cysyniad o Dduw. Felly, gellid dadlau ei bod yn her i 
fodolaeth Duw. 

 

Gallai cwestiynau allweddol a all godi gynnwys y canlynol: 

1. A yw gwyddoniaeth yn herio cred Sikhiaid mai Duw a greodd y bydysawd a phopeth sydd 
ynddo? 

2. Sut mae rhai Sikhiaid wedi ymateb i ddamcaniaeth esblygiad Darwin? 
3. Sut gall gwyddoniaeth a Sikhiaeth weddu i'w gilydd? 
4. Pam mae rhai Sikhiaid o'r farn bod gwyddoniaeth yn her i fodolaeth Duw? 
5. A ddylai crefydd gael ei haddasu i weddu i safbwyntiau gwyddonol neu a ddylai safbwyntiau 

gwyddonol gael eu haddasu i weddu i grefydd? 
 

Gallai casgliadau posibl i rai dadleuon a gyflwynwyd gynnwys y canlynol:  

• Nid yw gwyddoniaeth mewn gwirionedd yn peri unrhyw her i Sikhiaeth, gan felly ddiddymu'r 
mater dan sylw. 

• Mae gwyddoniaeth yn peri rhywfaint o her i Sikhiaeth yn enwedig wrth gyfeirio at fodolaeth 
Duw. 

• Mae'r union ffaith bod credoau Sikhaidd am fywyd yn parhau i fod yn berthnasol mewn 
cymdeithas gyfoes yn awgrymu bod Sikhiaeth wedi llwyddo i ymateb i'r heriau sy'n 
gysylltiedig â gwyddoniaeth. 

Sikhiaeth  
Thema 3: Datblygiadau cymdeithasol arwyddocaol mewn meddylfryd crefyddol 
Mae Sikhiaeth Thema 3 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod yr ail bwynt bwled yw ystyried y posibilrwydd y gallai Sikhiaid ym Mhrydain 
gymathu i gymdeithas seciwlar. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Gellid dadlau bod Sikhiaid eisoes wedi ymdoddi'n dda i gymdeithas ym Mhrydain, 
gan gynnal eu hunaniaeth ar yr un pryd. “Indicators of Sikhs full integration into UK 
society include high levels of educational attainment, their substantial numbers in 
professions such as law, medicine, accountancy and their election as mayors and 
members of Parliament” – British Sikh Report 2013. 

2. Mae Sikhiaid eisoes wedi cymathu'n dda i ddiwylliant Prydain, gan sefydlu dros 200 o 
gurdwaras. Mae'r gurdwara wedi datblygu'n ganolfan gymdeithasol gymunedol sy'n 
helpu i gynnal traddodiadau Sikhaidd. 

3. Byddai rhai'n anghytuno â'r farn hon. Mae Prydain wedi gweld cynnydd mewn 
tensiynau rhyng-gymunedol a hiliol ac mae rhagfarn a gwahaniaethu ar gynnydd 
hefyd. 

4. Byddai gweithredu mewn ffordd fwy seciwlar, e.e. o ran gwisg a pheidio â mynnu 
gwisgo'r 5K, yn gwneud y broses gymathu yn haws ac yn lleihau unrhyw ragfarn a 
gwahaniaethu hiliol neu grefyddol. 

5. Byddai rhai'n dadlau bod canolbwyntio ar ddiwylliant Pwnjabaidd yn rhwystr i 
gymathu llwyddiannus gan ei fod yn creu crefydd ethnig sydd ar wahân i gymdeithas 
Prydain. Byddent yn dadlau bod angen torri cysylltiadau â diwylliant Pwnjabaidd gan 
fod Sikhiaeth ym Mhrydain a chymathu i gymdeithas Prydain yn cael eu cyfyngu gan 
ei chysylltiadau Pwnjabaidd.  

6. Gallai rhai Sikhiaid gael eu temtio i droi eu cefnau ar Brydain pe baent yn cael eu 
gorfodi i gymathu i gymdeithas fwy seciwlar, gan droi eu sylw at gyfleoedd sy'n dod 
i'r amlwg mewn mannau eraill, e.e. rhanbarth y Môr Tawel.     

 

Gallai cwestiynau allweddol a all godi gynnwys y canlynol: 

1. A ellir dadlau bod cymathu i gymdeithas seciwlar yn broblem i Sikhiaeth? 
2. A yw'r ffaith bod cannoedd o gurdwaras wedi'u sefydlu yn dystiolaeth ddilys i ategu 

cymathu? 
3. A yw cymathu o reidrwydd yn golygu colli hunaniaeth? 
4. I ba raddau mae arwyddion allanol Sikhiaeth yn rhwystr i gymathu?  
5. A yw'n bosibl mesur y graddau y mae Sikhiaeth wedi cymathu i gymdeithas seciwlar 

ym Mhrydain? 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae Sikhiaeth wedi cymathu'n llwyddiannus i gymdeithas seciwlar ym Mhrydain. 
• Nid yw cymathu yn bosibl gan y byddai'n golygu colli hunaniaeth. 
• Mae cymathu yn bosibl i ryw raddau ac mae'n dibynnu ar addasu i anghenion 

cymdeithas seciwlar ym Mhrydain. 

Sikhiaeth  
Thema 3: Datblygiadau cymdeithasol arwyddocaol mewn meddylfryd crefyddol 
Mae Sikhiaeth Thema 3 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y trydydd pwynt bwled yw ystyried effeithiolrwydd ymatebion Sikhaidd i heriau 
seciwlareiddio. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mewn Sikhiaeth, mae'r cysegredig a'r seciwlar yn ymgymysgu ond wedi'u pureiddio. 
Aeth Guru Nanak ati i seciwlareiddio crefydd drwy ei gwaredu rhag dirgelwch, 
gwyrthiau, hud, ymgnawdoliad dwyfol a chyfryngu goruwchnaturiol rhwng dyn a Duw, 
a phureiddio seciwlariaeth drwy sicrhau cydraddoldeb, cyd-barch, ewyllys da, 
moesoldeb, cyfle cyfartal, goddefiant crefyddol a didwylledd yn y modd y'i 
gweinyddwyd. Felly, gellir dadlau bod yr ymateb Sikhaidd yn effeithiol.  

2. Yn India, roedd ymwahanwyr Sikhaidd yn herio'r wladwriaeth seciwlar; ac ar ôl 
gorchfygiad treisgar y Deml Aur yn Amritsar, cafodd Indira Gandhi ei llofruddio gan 
warchodwyr Sikhaidd. Gellir dadlau bod hwn yn ymateb aneffeithiol gan ei fod wedi 
arwain at drais.   

3. Gellir dadlau, yn groes i'r thesis seciwlareiddio, fod crefydd yn ymddangos fel pe 
bai'n ffynnu neu'n destun adfywiad mewn llawer o rannau o'r byd, a hynny o dan 
ddylanwad syniadau ffwndamentalaidd sy'n hyrwyddo ufudd-dod diysgog i ddeddfau 
crefyddol ledled cymdeithas. Gellir dadlau bod hyn yn wir mewn rhai agweddau ar 
Sikhiaeth ac felly'n ymateb dilys ac effeithiol. 

4. Gallai rhai ddadlau, drwy fyw mewn cymdeithas seciwlar, fod gwahanol ffydd yn cael 
eu hannog i weithio ochr yn ochr â'i gilydd mewn gwaith rhyng-ffydd. 

5. Mae tystiolaeth bod yr effaith y mae crefydd yn ei chael ar briodas, teulu a llawer o 
arferion yn gwanhau, ond mae tystiolaeth hefyd fod crefydd yn parhau i ffynnu. Nid 
yw'r dirywiad mewn arferion crefyddol ffurfiol o reidrwydd yn golygu bod y broses 
seciwlareiddio yn cael effaith fawr ar Sikhiaeth a gellir ystyried bod ymatebion 
Sikhaidd o ran addasu arferion crefyddol yn effeithiol. 

6. Gellir dadlau bod crefydd fel ffynhonnell ystyr a boddhad personol i'w gweld yn llawer 
ehangach ac yn ffynnu'n fwy na chrefydd gyfundrefnol. Felly, mae'r thesis 
seciwlareiddio yn llai perthnasol i grefydd bersonol na chrefydd ffurfiol. Gellir dadlau 
bod Sikhiaeth yn grefydd bersonol gan mai ei nod yw undeb â Duw ac felly gall fynd 
i'r afael â heriau seciwlareiddio.    

 

Gallai cwestiynau allweddol a all godi gynnwys y canlynol: 

1. A yw seciwlareiddio yn broblem i Sikhiaeth? 
2. Pa dystiolaeth a geir i awgrymu bod seciwlareiddio wedi arwain at dwf mewn ffurf fwy 

ymosodol a ffwndamentalaidd ar Sikhiaeth? 
3. Sut mae seciwlareiddio wedi arwain at fwy o brosiectau rhyng-ffydd ac a ydynt yn 

effeithiol? 
4. Pa dystiolaeth a geir bod Sikhiaeth yn parhau i ffynnu? 
5. A ddylem wahaniaethu rhwng crefydd bersonol a chrefydd gyfundrefnol yng nghyd-

destun seciwlareiddio? 

Gallai casgliadau posibl i rai dadleuon a gyflwynwyd gynnwys y canlynol:  

• Nid yw seciwlareiddio yn peri unrhyw broblemau gwirioneddol i Sikhiaeth oherwydd 
natur y grefydd. 

• Mae Sikhiaeth yn parhau i ffynnu mewn cymdeithas seciwlar.  
• Mae ymdrechion Sikhiaid i ymateb i seciwlareiddio wedi bod yn aneffeithiol ac wedi 

arwain at golli hunaniaeth.  

Sikhiaeth  
Thema 3: Datblygiadau cymdeithasol arwyddocaol mewn meddylfryd crefyddol 
Mae Sikhiaeth Thema 3 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pedwerydd pwynt bwled yw ystyried i ba raddau mae dosbarthiad y boblogaeth 
Sikhaidd ym Mhrydain wedi llesteirio ei datblygiad. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Daeth masnachwyr Sikhaidd a masnachwyr eraill o India i Brydain yn y cyfnod rhwng 
y rhyfeloedd. Roedd llawer ohonynt yn perthyn i'r Bhatra jati. Byddent yn cyrraedd 
porthladdoedd fel Caerdydd neu Portsmouth, gan ddod o hyd i ystafelloedd i'w 
rhentu, prynu eitemau domestig a mynd o ddrws i ddrws gyda'u cesys. Roedd 
Sikhiaid eraill yn gweithio mewn marchnadoedd awyr agored. Felly, roedd 
cymunedau Sikhaidd yn dueddol o ymgasglu mewn dinasoedd penodol. Gellid 
dadlau bod hyn wedi llesteirio ei datblygiad mewn ardaloedd mwy gwledig.   

2. Roedd Sikhiaid yn fudwyr economaidd a ddewisodd ddod i Brydain am eu bod yn 
Brydeinig. Aethant i'r ardaloedd diwydiannol traddodiadol fel Swydd Gaerhirfryn a 
Dwyrain a Gorllewin Canolbarth Lloegr. Aethant i'r mannau lle'r oedd eu hangen. 
Arweiniodd hyn at anghydraddoldeb demograffig yng nghyd-destun poblogaeth 
Sikhaidd y DU. 

3. Dechreuodd y cyfanheddu go iawn ym Mhrydain ar ddiwedd y 1950au pan 
gyrhaeddodd mudwyr economaidd o'r Pwnjab. Ddegawd yn ddiweddarach, gwelwyd 
ymfudo o Ddwyrain Affrica. Er mai'r boblogaeth Sikhaidd ym Mhrydain yw'r fwyaf y tu 
allan i India, mae wedi ymgasglu mewn ambell ardal.  

4. Mae'r Network of Sikh Organisations (NSO) yn elusen gofrestredig sy'n cysylltu mwy 
na 130 o gurdwaras a sefydliadau Sikhaidd eraill yn y DU mewn gwaith 
cydweithredol er mwyn gwella delwedd Sikhiaeth a'r ddealltwriaeth ohoni yn y DU. 
Mae'r elusen yn rhannol gysylltu gurdwaras a chyrff Sikhaidd eraill er mwyn 
hwyluso'r broses o fabwysiadu ymagwedd gyffredin tuag at fywyd ysbrydol a 
seciwlar.  Mae'r elusen hefyd yn helpu i ddatblygu ffordd gydgysylltiedig o sicrhau 
bod Sikhiaid ifanc yn ymwybodol o gyfoethogrwydd eu treftadaeth, gan hyrwyddo 
deialog ryng-ffydd a dealltwriaeth o ffordd o fyw Sikhiaid yn y gymuned ehangach.  

5. Oherwydd y ffordd y mae'r boblogaeth Sikhaidd wedi'i dosbarthu yn y DU, nid yw 
llawer o bobl yn dod i gysylltiad â chymuned Sikhaidd. Mae hyn wedi arwain at 
anwybodaeth am Sikhiaeth, a dyma'n aml yw'r rheswm dros lawer o'r rhagfarn a 
welir.  

6. Fodd bynnag, byddai llawer yn cyfeirio at dwf a llwyddiant Sikhiaeth yn y DU ers ei 
dechreuadau cymharol ddiweddar a pha mor dda y mae Sikhiaid wedi ymdoddi i'r 
gymuned leol – nid yn unig drwy fusnes, ond hefyd drwy waith elusennol a'r croeso a 
estynnir yn y Deml Sikhaidd leol. 

Gallai cwestiynau allweddol a all godi gynnwys y canlynol: 

1. Pa dystiolaeth y gellid ei defnyddio i awgrymu mai dim ond mewn rhai ardaloedd y 
mae Sikhiaeth yn ffynnu ac nad yw'n grefydd a welir ledled y DU mewn gwirionedd? 

2. A ellir dadlau'n llwyddiannus fod gwasgariad demograffig y boblogaeth Sikhaidd wedi 
llesteirio ei datblygiad? 

3. I ba raddau mae NSO wedi llwyddo i ddod â chymunedau Sikhaidd at ei gilydd? 
4. Pa dystiolaeth a geir i awgrymu bod dosbarthiad y boblogaeth Sikhaidd wedi arwain 

at ragfarn yn erbyn Sikhiaeth? 
5. I ba raddau mae'r twf mewn Sikhiaeth yn y DU yn dangos nad yw dosbarthiad y 

boblogaeth Sikhaidd wedi llesteirio ei llwyddiant? 
 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae dosbarthiad y boblogaeth Sikhaidd ym Mhrydain wedi llesteirio ei datblygiad. 
• Mae twf a ffyniant y boblogaeth Sikhaidd ym Mhrydain yn dangos nad yw ei 

llwyddiant wedi'i lesteirio gan ddosbarthiad ei phoblogaeth. 
• Gellid dadlau bod dosbarthiad y boblogaeth Sikhaidd ym Mhrydain wedi llesteirio ei 

datblygiad i ryw raddau. 

Sikhiaeth  
Thema 3: Datblygiadau cymdeithasol arwyddocaol mewn meddylfryd crefyddol 
Mae Sikhiaeth Thema 3 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pumed pwynt bwled yw ystyried y berthynas rhwng miri a piri ym mywyd bob 
dydd Sikhiaid. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae'r cysyniadau pwysig hyn mewn Sikhiaeth yn dynodi ac yn esbonio'r berthynas rhwng 
agweddau bydol ac ysbrydol ar fywyd. Maen nhw'n cynrychioli'r cysyniad materyddol o 
fodolaeth dynolryw a'r agwedd ysbrydol ar yr enaid dynol. Maen nhw'n cynrychioli'r ddwy 
agwedd bwysig ar fywyd – egwyddor sylfaenol sydd wedi dylanwadu ar feddylfryd Sikhaidd 
ac sydd wedi rheoli strwythurau cymdeithasol, ymddygiad gwleidyddol, arweinyddiaeth a 
sefydliadau cymunedol Sikhaidd. Byddai rhai Sikhiaid yn dadlau bod yr agwedd ysbrydol yn 
bwysicach na'r agwedd fydol a bod yr agwedd fydol yn fynegiant o'r agwedd ysbrydol. 

2. Erbyn hyn, mae Sikhiaid yn cyfeirio llai at miri a piri ac yn cyfeirio mwy at degh a tegh. • Ystyr 
'degh' yw 'crochan mawr' ac ystyr 'tegh' yw cleddyf neu kirpan – yn diwallu anghenion materol 
y gymuned ac yn amddiffyn hawliau'r bobl. 

3. Mae langar yn agwedd bwysig ar degh, gan ddiwallu anghenion materyddol y gymuned. 
Mae'r hawl i arfer eich dewis grefydd yn un agwedd ar tegh. 

4. Cred Sikhiaid fod miri a piri yn agweddau pwysig ar ymdrechion dynol a'u bod yn berthnasol i 
anghenion pob bod dynol, p'un a yw'n Sikh ai peidio. 

5. Mae gan Sikhiaid rwymedigaeth i herio gorfodaeth grefyddol, gormes wleidyddol, gorthrwm 
cymdeithasol a sicrhau cyd-fodolaeth heddychlon a ffyniannus, nid yn unig i Sikhiaid ond i'r 
gymdeithas gyfan. 

6. Mae'r cysyniadau yn crynhoi'r delfryd fel deiliad tŷ mewn Sikhiaeth o ran cyfrifoldeb 
cymdeithasol, ac yn atgoffa'r gymuned Sikhaidd na ddylai byth gochel rhag cyflawni ei 
chyfrifoldebau cymdeithasol-wleidyddol. Yn y cyd-destun hwn, gellid dadlau bod miri yn 
bwysicach na piri.  

 

Gallai cwestiynau allweddol a all godi gynnwys y canlynol: 

1. Sut mae miri a piri wedi dylanwadu ar strwythurau cymdeithasol Sikhaidd? 
2. Ai miri ynteu piri yw'r dylanwad mwyaf ar fywyd Sikhaidd? 
3. A yw'r ffaith bod cyfrifoldebau cymdeithasol-wleidyddol yn gallu cael blaenoriaeth 

dros faterion ysbrydol yn beryglus? 
4. Sut gall y langar fod yn symbol o bwysigrwydd y berthynas rhwng miri a piri ym 

mywyd bob dydd Sikhiaid? 
5. A yw'n bosibl i'r materol a'r ysbrydol gyd-fodoli ym mywyd bob dydd Sikhiaid yn yr 

21ain ganrif? 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae miri a piri ill dau yn ddylanwad mawr ar bob agwedd ar fywyd bob dydd Sikhiaid. 
• Miri sy'n cael y dylanwad mwyaf o bell ffordd ar fywyd bob dydd Sikhiaid. 
• Piri yw'r agwedd bwysicaf o bell ffordd ac mae miri yn fynegiant o werthoedd 

ysbrydol Sikhiaeth. 

Sikhiaeth  
Thema 3: Datblygiadau cymdeithasol arwyddocaol mewn meddylfryd crefyddol 
 
Mae Sikhiaeth Thema 3 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y chweched pwynt bwled yw ystyried perthnasedd ac ymarferoldeb agweddau 
Sikhiaid tuag at amddiffyn y tlawd a'r rhai sydd dan orthrwm yn y byd sydd ohoni. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae'r Guru Granth Sahib yn dangos y llwybr tuag at fyw'n onest yn Ewyllys yr 
Arglwydd (Hukam). Llwybr deiliad tŷ sy'n gweithio, sy'n rhannu ei enillion â'r rheini 
sy'n waeth eu byd ydyw.  

2. Daw tlodi a sut i'w drechu drwy rannu (wand shakna) yn un o brif themâu'r ffordd 
Sikhaidd o fyw. Eto i gyd, er bod tlodi yn cael ei dderbyn fel cyflwr dynol a all effeithio 
ar fodau dynol heb ddim bai arnyn nhw, mae Sikhiaeth yn addysgu bod angen 
gwneud ymdrech barhaus i ennill bywoliaeth a rhannu â'r sawl nad ydynt yn gwneud 
cystal. Mae Sikhiaeth yn cydnabod bod nifer o resymau dros dlodi, rhai y gellir eu 
rheoli a rhai eraill na ellir eu rheoli, ond maen nhw i gyd yn rhan o gynllun Duw 
(kalla).  

3. Nid byw ar elusen yw'r ffordd Sikhaidd o fyw. Gwelir y broses rannu drwy'r system 
gymdeithasol a gaiff ei symboleiddio gan y Langar mewn Gurdwaras. Mae'n dynodi 
bod system gymunedol wedi'i sefydlu ar gyfer rhoi lloches i'r rheini mewn angen a 
rhannu â nhw. Ni ddylai hyd yn oed roi a derbyn "elusengarwch", fel y'i gelwir, dynnu 
oddi wrth urddas dynol. Rhaid iddo gael ei roi a'i dderbyn gyda gostyngeiddrwydd, 
heb unrhyw ymdeimlad o falchder (haomai) o ran y rhoddwr, nac unrhyw ymdeimlad 
o golli urddas personol o ran y derbynnydd.  

4. Mae gostyngeiddrwydd wrth wynebu dioddefaint yn un ymateb i orthrwm,  lle gellir 
deall dioddefaint fel rhan o'r cyflwr dynol, a chyflawni'r ewyllys ddwyfol. Mae hefyd yn 
golygu diymadferthedd ar ran y rhai sy'n dioddef er mwyn trechu'r gorthrwm.  

5. Mae sefyll i fyny dros eich hawliau eich hun a hawliau'r sawl sydd dan orthrwm yn 
ddewis arall sydd hefyd yn gweddu i syniadau Sikhaidd o barch (pat) a chyfiawnder 
(nian). 

6. Mae hanes Sikhiaeth yn llawn straeon am ferthyron y ffydd a oedd yn sefyll yn 
gadarn yn erbyn gorthrwm. 

  

Gallai cwestiynau allweddol a all godi gynnwys y canlynol: 

1. I ba raddau mae llwybr y deiliad tŷ yn ymarferol yn y byd sydd ohoni? 
2. A oes gwrthdaro ym marn Sikhiaid am dlodi rhwng rhoi ar y naill law a disgwyl i bobl 

wneud ymdrech gyson i ennill bywoliaeth ar y llaw arall? 
3. A yw dealltwriaeth Sikhiaid o elusengarwch yn berthnasol heddiw? 
4. A ellir ystyried bod dioddef gorthrwm yn ymateb dilys iddo? 
5. Beth yw goblygiadau syniadau Sikhiaid o pat a nian mewn ymateb i orthrwm? 

Gallai casgliadau posibl i rai dadleuon a gyflwynwyd gynnwys y canlynol:  

• Mae ymatebion Sikhiaid i'r tlawd a'r sawl sydd dan orthrwm yn berthnasol ac yn 
ymarferol. 

• Mae ymatebion Sikhiaid yn berthnasol, ond nid ydynt yn ymarferol yn y byd sydd 
ohoni. 

• Mae rhai agweddau ar ymateb Sikhiaid yn berthnasol ac yn ymarferol. 

Thema 4:  Arferion crefyddol sy’n dylanwadu ar hunaniaeth grefyddol (rhan 2) 
Mae Sikhiaeth Thema 4 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pwynt bwled cyntaf yw ystyried effeithiolrwydd y Rahit Maryada neu'r Rahit 
Namas fel canllaw i fywyd Sikhaidd.   
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae'r Rahit Maryada yn darparu'r egwyddorion allweddol ar gyfer cod ymddygiad 
sy'n diffinio Sikhiaid o'u cymharu â'r rhai nad ydynt yn Sikhiaid.  Mae hefyd yn rhoi 
ymdeimlad o ddiogelwch ac undod i Sikhiaid.   

2. Mae'n rhoi canllawiau clir ynghylch sut dylai arferion gael eu trefnu yn y gurdwara. 
Mae'n god disgyblu sy'n uno Sikhiaid ym mhobman ac yn diogelu credoau a 
gwerthoedd Sikhaidd allweddol.  

3. Mae'r Rahit Maryada yn nodi na ddylai Sikhiaid beri tramgwydd i unrhyw ffydd arall 
mewn unrhyw ffordd. Mae hefyd yn pwysleisio pwysigrwydd cydraddoldeb o ran 
rhywedd a chast.  

4. Mae'n rhoi arweiniad ar ddarllen yr Adi Granth; Karah Prashad; genedigaeth – 
Janam Sanskar; priodas – Anand Sanskar; marwolaeth – Mirtik Sanskar a sewa.  
Mae cydlyniad y Panth ac unffurfiaeth gyffredinol arferion Sikhaidd yn fyd-eang yn 
deillio i raddau helaeth o effeithiolrwydd y Rahit Maryada. 

5. Mae'r cod ymddygiad Sikhaidd y Rahit Maryada a'r Rahir Namas wedi'i wreiddio 
mewn nodau ac egwyddorion ysbrydol na chânt eu derbyn na'u parchu gan rai 
Sikhiaid sy'n byw mewn cymdeithas seciwlar, e.e. astudio'r ysgrythur a myfyrio ar 
Dduw yn gyson; gwrthod alcohol; byw bywyd o ffydd. Mae Sikhiaid yn dueddol o 
addasu a diwygio'u ffordd o fyw er mwyn gweddu i'r cyd-destun diwylliannol y maen 
nhw'n byw ynddo. 

6. Mae'n anodd i Sikhiaid gyfiawnhau arwyddion allanol eu crefydd mewn diwylliant 
Gorllewinol oherwydd gall hyn arwain at anoddefgarwch crefyddol a gwahaniaethu.  
Mae rhai yn ystyried bod arwyddion allanol moeseg y Rahit Maryada a'r Rahit Namas 
yn rhwystr i'r broses o ymdoddi i gymdeithas Orllewinol. 

 

Gallai cwestiynau allweddol a all godi gynnwys y canlynol: 

1. I ba raddau mae'r Rahit Maryada yn mynegi ac yn diogelu hunaniaeth Sikhaidd? 
2. A yw pob gurdwara yn dilyn yr un arferion? 
3. Pa ddylanwad mae'r Rahit Maryada a'r Rahit Namas yn ei gael ar ffordd o fyw 

Sikhiaid?  
4. A yw'r Rahit Maryada a'r Rahit Namas yn berthnasol i Sikhiaid yn yr 21ain ganrif?  
5. Ym mha ffyrdd y gallai'r Rahit Maryada a'r Rahit Namas fod yn rhwystr i'r broses o 

ymdoddi i gymdeithas Orllewinol? 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae'r Rahit Maryada a'r Rahit Namas yn rhoi arweiniad effeithiol ar fywyd Sikhaidd. 
• Mae'r Rahit Maryada a'r Rahit Namas yn amherthnasol ar y cyfan i fywyd Sikhaidd 

heddiw.  
• Mae'r Rahit Maryada a'r Rahit Namas yn rhoi rhywfaint o arweiniad ar fywyd 

Sikhaidd heddiw ond mae angen iddynt gael eu haddasu a'u hystyried yng nghyd-
destun cymdeithas fodern. 



 

24 
 

Thema 4:  arferion crefyddol sy’n dylanwadu ar hunaniaeth grefyddol (rhan 2) 
Mae Sikhiaeth Thema 4 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod yr ail bwynt bwled yw ystyried pwysigrwydd cymharol y Rahit Maryada yng 
nghyd-destun hunaniaeth Sikhaidd. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae'r Rahit Maryada yn cynnwys rheolau a ffyrdd penodol er mwyn byw'r bywyd 
Sikhaidd delfrydol sy'n pennu credoau ac arferion Sikhaidd. Mae ei ystyr yn 
cwmpasu disgyblaeth bywyd. Mae'n cyflawni'r egwyddorion ar gyfer bywyd 
moesegol, moesol ac ysbrydol. Mae'n dweud wrth ddilynwyr Sikhaidd sut dylent fyw 
a sut na ddylent fyw. 

2. Mae Sikhiaid ar wasgar yn addasu ac yn newid eu ffordd o fyw er mwyn gweddu i'r 
cyd-destun diwylliannol y maen nhw'n byw ynddo. Mae'r Rahit Maryada wedi'i 
wreiddio ym mywyd a diwylliant Pwnjabaidd ac mae llawer o Sikhiaid, yn enwedig yr 
ifanc, yn teimlo nad yw'n berthnasol i fywyd modern mewn lleoedd fel Prydain.   

3. Nid yw dilyn y cod ymddygiad Sikhaidd yn dibynnu ar y gymdeithas oddi amgylch na'i 
gwerthoedd. Mae'r cod ymddygiad Sikhaidd yn cael ei fynegi a'i gefnogi o fewn 
cymuned y Sikhiaid. Mae'r cod ymddygiad Sikhaidd yn nodi rheolau cymdeithasol, 
diwylliannol, crefyddol ac ysbrydol ar gyfer rheoli bywyd corfforaethol y Khalsa. Mae'r 
ffydd Sikhaidd yn cael ei sefydlu drwy arsylwi ar yr egwyddorion a'r rheolau a luniwyd 
gan Gurus Sikhaidd. 

4. Mae mwy o angen i fod yn ymroddedig i greu cymuned unedig a moesegol pan fydd 
y boblogaeth wedi gwasgaru (diaspora). Mae'r Rahit Maryada yn rhoi'r arweiniad 
hwn. 

5. Mae angen y Rahit Maryada hyd yn oed yn fwy yn yr 21ain ganrif er mwyn arwain 
Sikhiaid ifanc, yn enwedig gan fod cynifer o ideolegau a systemau gwerth sy'n 
gwrthdaro yn bodoli yng nghymdeithas newidiol India a'r byd ehangach. 

6. Pwysigrwydd arwyddion allanol fel y twrban a'r 5K wrth fynegi hunaniaeth Sikhaidd, y 
gellid dadlau eu bod yn ffyrdd pwysicach o fynegi hunaniaeth Sikhaidd. 

 

Gallai cwestiynau allweddol a all godi gynnwys y canlynol: 

1. I ba raddau mae rheolau'r Rahit Maryada yn diffinio hunaniaeth Sikhaidd? 
2. Ym mha ffyrdd y mae hunaniaeth Sikhaidd a fynegir yn y Rahit Maryada yn 

amherthnasol i Sikhiaid ifanc heddiw?  
3. A ellir honni mai un hunaniaeth Sikhaidd sydd?  
4. Beth yw rhai o'r rhesymau dros ddadlau bod y Rahit Maryada yn bwysicach pan fydd 

y boblogaeth wedi gwasgaru (diaspora)? 
5. A yw ffyrdd eraill o fynegi hunaniaeth yn bwysicach ac yn fwy perthnasol na'r Rahit 

Maryada? 
 

Gallai casgliadau posibl i rai dadleuon a gyflwynwyd gynnwys y canlynol:  

• Mae'r Rahit Maryada yn gyfrwng pwysig iawn i fynegi hunaniaeth Sikhaidd a'i 
diogelu.  

• Nid yw'r Rahit Maryada yn berthnasol iawn i hunaniaeth Sikhiaid ifanc heddiw. 
• Mae ffyrdd pwysicach o fynegi hunaniaeth Sikhaidd na'r Rahit Maryada. 

Thema 4:  Arferion crefyddol sy’n dylanwadu ar hunaniaeth grefyddol (rhan 2) 
Mae Sikhiaeth Thema 4 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y trydydd pwynt bwled yw ystyried yr arfer o Naam Japo fel tystiolaeth o undeb 
cyfriniol personol â Duw. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Mae'r term Naam yn cyfeirio at yr enwau amrywiol sy'n cael eu rhoi i Dduw gan y 
Sikhiaid. Mae Naam Japo yn cyfeirio at fyfyrio, canu Shabads neu emynau o'r Sri 
Guru Granth Sahib, neu lafarganu amrywiol Enwau Duw, yn enwedig llafarganu'r gair 
Waheguru, sy'n golygu Rhyfeddol Arglwydd. Mae'r weithred hon o fyfyrio, canu a 
llafarganu yn un o dri phrif gonglfaen Sikhiaeth. 

2. Mae'r cysyniad hwn yn cael ei drwytho hefyd yn y Sri Guru Granth Sahib fel y ffordd 
y gall bodau dynol orchfygu ego, trachwant, ymlyniad, dicter ac awydd chwantus, sef 
y Pum Drygioni neu'r Pum Lleidr, a sicrhau heddwch a llonyddwch meddyliol. 

3. Wrth fyfyrio ar enwau Duw, gall dilynwr gael nām, y cysylltiad dwyfol â Duw. Gall 
nām fodloni holl ddyheadau'r meddwl a'i lanhau o'i amhureddau a gofid. Drwy nām, 
gall dilynwyr arfer rhinweddau duwiol. 

4. Mae ffyrdd eraill mwy ymarferol o gyflawni undeb cyfriniol personol â Duw fel 
llafarganu neu adrodd y Mul Mantra a'r Japji. 

5. Gellir dadlau mai dim ond un cam tuag at undeb cyfriniol â Duw yw Naam Japo a 
bod yn rhaid iddo gael ei ategu gan Kirat Karo sy'n golygu ennill bywoliaeth onest, 
pur ac ymroddedig drwy arfer y sgiliau, y galluoedd a'r talentau a roddwyd gan Dduw 
ynghyd â gweithio'n galed er budd a gwelliant yr unigolyn, ei deulu a'r gymdeithas 
ehangach.  

6. Mae Vand Chakko yn golygu rhannu'r hyn sydd gennych a'i fwynhau fel cymuned. 
Gallai hyn gyfeirio at gyfoeth, bwyd ac ati. Defnyddir y term hefyd i olygu rhannu eich 
cyfoeth eich hun ag eraill yn y gymuned, rhoi i elusen, dosbarthu mewn Langar ac, 
yn gyffredinol, helpu eraill yn y gymuned sydd angen help. Disgwylir i Sikh gyfrannu 
rhan o'i gyfoeth/incwm i bobl mewn angen neu i achos teilwng. Gellid dadlau hefyd 
fod hyn yn hanfodol mewn perthynas â dau gonglfaen arall Sikhiaeth er mwyn 
cyflawni undeb cyfriniol â Duw. 

 

Gallai cwestiynau allweddol a all godi gynnwys y canlynol: 

1. A yw Naam Japo ynddo'i hun yn cynnig ffordd o gyflawni undeb cyfriniol personol â Duw 
mewn Sikhiaeth? 

2. Pa dystiolaeth o Sikhiaeth y gellir ei defnyddio i ategu'r honiad bod undeb cyfriniol yn bosibl?  
3. A ddylai Naam Japo gael ei ystyried yng nghyd-destun dau gonglfaen arall Sikhiaeth? 
4. A yw Naam Japo yn arfer ystyrlon sy'n arwain at undeb cyfriniol â Duw neu ond yn rhan 

ddefosiynol o'r addoli mewn Gurdwara? 
5. A yw'n bosibl cyflawni undeb cyfriniol personol drwy ddefnyddio'r sgiliau a roddwyd gan Dduw 

i greu cyfoeth a'i rannu â'r rheini sy'n llai ffodus? 
  



 

26 
 

Gallai casgliadau posibl i rai dadleuon a gyflwynwyd gynnwys y canlynol:  

• A yw'n bosibl cyflawni undeb cyfriniol personol â Duw mewn Sikhiaeth drwy Naam 
Japo.  

• Nid yw undeb cyfriniol personol â Duw yn bosibl drwy ddilyn Naam Japo yn unig. 
• Ni ellir ystyried Naam Japo yn dystiolaeth bod undeb cyfriniol personol â Duw yn 

bosibl. 

Thema 4:  Arferion crefyddol sy’n dylanwadu ar hunaniaeth grefyddol (rhan 2) 
Mae Sikhiaeth Thema 4 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pedwerydd pwynt bwled yw ystyried pwysigrwydd cymharol y pum cam o 
ryddhad ysbrydol. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Maen nhw'n bwysig am fod Guru Nanak wedi sôn am y pum cam o dwf ysbrydol yn y 
Japji. Mae'n rhaid i Sikhiaid gyflawni'r pum cam er mwyn cael rhyddhad ysbrydol ac 
felly mae pob un ohonynt yn hanfodol a chyn bwysiced â'i gilydd. 

2. Mae'r cam cyntaf yn ymwneud â dyletswydd (Dharam Khand) lle mae'r unigolyn yn 
gweithredu ac yn cael budd o'r canlyniadau.  "Mae'r ddaear yn bodoli er mwyn arfer 
dharma." Mae unigolyn yn cael ei farnu yn ôl ei ymateb moesol. Gellid dadlau mai 
hwn yw'r cam pwysicaf gan ei fod yn dylanwadu ar weithredoedd a ffordd o fyw 
Sikhiaid. 

3. Mae'r sawl sy'n cyflawni eu dyletswyddau mewn ffordd ddidwyll a gonest yn symud 
ymlaen i'r ail gam, sef y cam gwybodaeth (Gian Khand). Yma gall dilynwyr feithrin 
gwybodaeth am Dduw a'r Bydysawd. Maen nhw'n dysgu am eu cyfyngiadau dynol eu 
hunain, hollalluogrwydd Dyw ac ehangder Ei Gread. Yna, efallai y byddant yn 
sylweddoli bod rhyw ddiben pellach i greadigaeth Duw. Byddai rhai'n dadlau mai 
dyma'r cam pwysicaf gan fod gwybodaeth am Dduw yn nod pwysig mewn Sikhiaeth. 

4. Yna, symudant ymlaen i'r trydydd cam, sef y cam ymdrech (Saram Khand) – yma 
mae eu meddwl a'u dealltwriaeth yn cael eu puro. Maen nhw'n ymdrechu i weithredu 
yn unol â chyfarwyddiadau'r Guru Granth Sahib. Byddai llawer yn dadlau mai purdeb 
y meddwl yw'r peth pwysicaf gan ei fod yn dylanwadu ar bob agwedd ar fywyd 
ysbrydol Sikhaidd. 

5. Gall y fath ymdrechion eu harwain at y cam nesaf, sef gras (Karam Khand); yma gall 
y dilynwr anhunanol ganfod gras dwyfol a datblygu grym ysbrydol. Gallai rhai 
ddadlau mai'r cam hwn yw'r pwysicaf gan fod datblygu grym ysbrydol yn bwysig er 
mwyn cyflawni undeb cyfriniol â Duw. 

6. Yn olaf, dim ond â gras Duw y gallant symud ymlaen i'r cam nesaf, sef y cam 
gwirionedd (Sach Khand), lle gallant uno â Duw. I lawer o Sikhiaid, hwn yn ddi-au 
yw'r cam pwysicaf gan mai dyma eu nod mewn bywyd. 

 

Gallai cwestiynau allweddol a all godi gynnwys y canlynol: 

1. A ellir dadlau bod gweithredoedd yn bwysicach na geiriau a bod y cam cyntaf yn 
cynrychioli hyn yn ogystal â dechrau'r daith? 

2. A oes unrhyw beth yn fwy pwysig mewn Sikhiaeth nag adnabyddiaeth o Dduw? 
3. I ba raddau y gellir dadlau mai byw yn unol â'r Guru Granth Sahib yw'r gofyniad 

pwysicaf ym mywyd Sikh? 
4. Onid ar y cam olaf hwn y mae Sikh yn cyflawni ei nod mewn bywyd ac, felly, onid 

dyma'r cam pwysicaf?  
5. A ellir cymharu camau taith â'i gilydd o ran pwysigrwydd? 

Gallai casgliadau posibl i rai dadleuon a gyflwynwyd gynnwys y canlynol:  

• Y cam cyntaf yw'r un pwysicaf gan mai dechrau'r daith ydyw. 
• Y cam olaf yw'r un pwysicaf gan mai ar y cam hwn y mae Sikh yn cyflawni ei nod 

mewn bywyd. 
• Mae pob un ohonynt yn dibynnu ar ei gilydd ac felly maen nhw cyn bwysiced â'i 

gilydd. 

Thema 4:  Arferion crefyddol sy’n dylanwadu ar hunaniaeth grefyddol (rhan 2) 
Mae Sikhiaeth Thema 4 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y pumed pwynt bwled yw ystyried effeithiolrwydd dysgeidiaethau moesegol 
Sikhaidd fel canllawiau ar gyfer byw i Sikhiaid heddiw 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Rôl y Rahit Maryada fel y rheolau ar gyfer y Khalsa a bennwyd gan Guru Gobind 
Singh. 

2. Nid pob Sikh sy'n perthyn i'r Khalsa, felly efallai na fydd y Rahit Maryada yn gymwys 
o gwbl. 

3. Ysgrifennwyd testunau Sikhaidd beth amser yn ôl ac ni allant ragweld pob cyfyng-
gyngor moesol. 

4. Mae Sikhiaid hefyd yn ystyried bod cydwybod bersonol yn chwarae rôl, gan olygu 
bod datrys rhai problemau moesol yn fater personol a chymhleth. 

5. Mae amrywiaeth eang o bynciau yn cael eu cwmpasu gan y Rahit Maryada a'r Rahit 
Namas sy'n berthnasol i sawl agwedd ar fywyd Sikhaidd. 

6. Rôl y Guru Granth Sahib wrth ddatrys problemau moesol. 
 

Gallai cwestiynau allweddol a all godi gynnwys y canlynol: 

1. I ba raddau mae rheolau'r Khalsa yn rhoi arweiniad effeithiol i Sikhiaid heddiw? 
2. Pa resymau a roddir ymhlith y rhai nad ydynt wedi'u hargyhoeddi y gall dysgeidiaeth 

foesegol Sikhaidd roi canllaw dibynadwy ar fywyd i Sikhiaid heddiw? 
3. I ba raddau y gall testunau a ysgrifennwyd beth amser yn ôl fod yn berthnasol 

heddiw wrth wneud penderfyniadau moesegol am ddatblygiadau technolegol ym myd 
meddygaeth? 

4. I ba raddau mae penderfyniadau moesegol yn oddrychol ac i ba raddau mae 
dylanwadau hanesyddol a chymdeithasol yn dylanwadu arnyn nhw? 

5. Sut gellir mesur effeithiolrwydd, neu aneffeithiolrwydd, dysgeidiaeth foesegol 
Sikhaidd? 

 
  

Gallai casgliadau posibl i rai dadleuon a gyflwynwyd gynnwys y canlynol:  

• Mae Sikhiaeth yn rhoi sail gadarn i lunio canllawiau moesegol cadarn. 
• Mae datblygiadau mewn gwyddoniaeth feddygol wedi codi materion a sefyllfaoedd 

na fyddent erioed wedi ymddangos yn bosibl ar yr adeg y cyfansoddwyd testunau 
Sikhaidd. 

• Mae'r ffaith bod dysgeidiaeth foesegol Sikhaidd yn cael ei chymhwyso mewn cynifer 
o sefyllfaoedd cyfoes, newydd yn arwydd o'i heffeithiolrwydd yn y byd modern.  

Thema 4:  Arferion crefyddol sy’n dylanwadu ar hunaniaeth grefyddol (rhan 2) 
Mae Sikhiaeth Thema 4 ABC yn ystyried chwe man cychwyn i ganolbwyntio arnyn nhw wrth 
werthuso. 
 
Nod y chweched pwynt bwled yw ystyried i ba raddau mae IVF yn cydweddu â 
dysgeidiaeth Sikhaidd. 
 

Gellir defnyddio'r chwe phwynt canlynol fel man cychwyn wrth ddatblygu  
dadl addas: 

1. Cred llawer o Sikhiaid fod pob bywyd yn sanctaidd gan ei fod wedi'i roi gan Dduw. 
Felly, os yw cwpl yn cael problemau'n beichiogi, mae llawer o Sikhiaid o'r farn mai 
dyna yw ewyllys Duw ac efallai y'i hystyrir yn ffordd Duw o ddangos nad ydynt i fod i 
gael plant. 

 
2. Mae'r rhan fwyaf o Sikhiaid yn rhoi gwerth mawr ar gael plant. Disgwylir i bob Sikh 

gael teulu, a gellir defnyddio technoleg i sicrhau bod hynny'n digwydd. Os yw cwpl yn 
cael problemau'n beichiogi, bydd hyn yn achosi dioddefaint iddynt ac felly byddai 
llawer o Sikhiaid yn cefnogi penderfyniad pâr priod i gael triniaeth ffrwythlondeb fel 
IVF. 

 
3. Mae triniaeth IVF yn aml yn cynhyrchu mwy nag un embryo, a bydd rhai'n weddill ar 

ôl i'r ferch feichiogi. Gall embryonau gael eu rhewi i'w defnyddio gan y cwpl yn 
ddiweddarach. Mewn cymunedau Sikhaidd, mae'r ddyletswydd i gael teulu yn drech 
na'r pryderon ynghylch bywyd posibl yr embryonau a gaiff eu gwaredu. Mae Sikhiaid 
yn caniatáu gwaith ymchwil ar embryonau dros ben oherwydd gallai'r gwaith hwnnw 
ddatblygu gwybodaeth a allai helpu dynolryw. 

 
4. Cred llawer o Sikhiaid hefyd fod dinistrio embryonau yn anghywir am fod bywyd 

wedi'i greu o eiliad y cenhedlu. Mae hyn yn seiliedig ar ddysgeidiaeth y Japji Sahib, a 
byddent yn dadlau bod gan fywyd annatblygedig enaid a roddwyd gan Dduw o hyd 
ac y dylai gael ei barchu ac na ddylid ei ddinistrio. Disgrifir hyn yn y Japji Sahib – 
'Drwy Gyfraith Ddwyfol y caiff bodau eu creu. Caiff eraill drwy ei Gyfraith ei chwyrlïo o 
amgylch mewn cylchoedd o enedigaethau a marwolaethau.' 

 
5. Nid yw rhai Sikhiaid yn cytuno â thriniaeth IVF gan eu bod yn ystyried ei bod yn 

gamddefnydd annaturiol o rym creadigol y tybir ei fod yn perthyn i Dduw yn unig. 
 

6. Cred rhai Sikhiaid na allai dysgeidiaeth y Gurus fod wedi cynnwys technolegau 
modern ond y byddent wedi'u derbyn mewn rhai achosion, yn enwedig pe baent yn 
gallu gwella clefydau a helpu'r difreintiedig. Felly, mae meddygon sy'n ymwneud â'r 
fath driniaethau yn dangos sewa.  

 

Gallai cwestiynau allweddol a all godi gynnwys y canlynol: 

1. A yw'r dadleuon o blaid IVF yn fwy diwylliannol/cymdeithasol na chrefyddol? 
2. A yw 'sancteiddrwydd bywyd' yn wrthwynebiad dilys i IVF? 
3. Beth yw natur y gwrthwynebiadau a godwyd gan Sikhiaid mewn perthynas â'r mater 

hwn? 
4. I ba raddau mae'n dderbyniol gwahardd rhai triniaethau penodol yn llwyr yn unol â 

dehongliad o ewyllys Duw? 
5. I ba raddau mae sewa yn ddadl ddilys yn y cyd-destun hwn? 

Gallai casgliadau posibl i rai dadleuon a gyflwynwyd gynnwys y canlynol:  

• Mae IVF yn cydweddu â dysgeidiaeth Sikhaidd. 
• Nid yw pob Sikh yn cytuno y gall triniaeth IVF gael ei hystyried yn gydnaws â 

dysgeidiaeth Sikhaidd. 
• Wrth i dechnegau meddygol newydd ddod i'r amlwg, mae'n ddigon posibl y bydd y 

ddadl yn parhau ynghylch yr hyn sy'n dderbyniol i Sikhiaid. 

